
					এই পাতাটির মুদ্রণ সংশোধন করা প্রয়োজন। 
V8 O
রবীন্দ্র-রচনাবলী
জাগাত কি জীবনের কম্প তব দেহে ? যামিনী আসিত যবে মানবের গেহে। ধরণী লইত টানি শ্ৰান্ত তনুগুলি আপনার বক্ষ-’পরে ; দুঃখশ্ৰম जूलि ঘুমাত অসংখ্য জীব-জাগিত আকাশতাদের শিথিল অঙ্গ, সুষুপ্ত নিশ্বাস বিভোর করিয়া দিত ধরণীর বুক— মাতৃ-অঙ্গে সেই কোটিজীবাষ্পৰ্শীসুখ কিছু তার পেয়েছিলে আপনার মাঝে ? যে গোপন অন্তঃপুরে জননী বিরাজে, বিচিত্রিত যবনিকা পত্রপুষ্পজালে বিবিধ বর্ণের লেখা, তারি অন্তরালে রহিয়া অসূর্যাম্পশ্য নিত্য চুপে চুপে ভরিছে সন্তানগৃহ ধনধান্যরূপে
সুপ্ত ছিলে এতকাল ধরণীর বক্ষে
যেথায় অনন্তকাল ঘুমায় নিৰ্ভয়ে
নিমেষে নিমেষে যেথা ঝরে পড়ে যায় দিবসের তাপে শুষ্ক ফুল, দগ্ধ তারা, জীর্ণ কীর্তি, শ্ৰান্ত সুখ, দুঃখ দাহহারা ।
সেথা স্নিগ্ধ হস্ত দিয়ে পাপতাপরেখা মুছিয়া দিয়াছে মাতা ; দিলে আজি দেখা
সুন্দর, সরল, শুভ্র ; হয়ে বাক্যহত চেয়ে আছ প্ৰভাতে জগতের পানে । যে শিশির পড়েছিল তোমার পাষাণে রাত্ৰিবেলা, এখন সে কঁপিছে উল্লাসে আজানুচুম্বিত মুক্ত কৃষ্ণ কেশপাশে । , যে শৈবাল রেখেছিল ঢাকিয়া তোমায় ধরণীর শ্যামশোভা অঞ্চলের প্রায় বহু বর্ষ হতে, পেয়ে বহু বর্ষাধারা সতেজ সরস, ঘন, এখনো তাহারা লগ্ন হয়ে আছে তব নগ্ন গৌর দেহে মাতৃদত্ত বস্ত্ৰখানি সুকোমল স্নেহে ।
হাসে পরিচিত হাসি নিখিল সংসার ।

		 এই পাতা শেষ সম্পাদিত হয়েছে ১১:৩৮টার সময়, ২১ জুলাই ২০১৭ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

